
-AUTORITETI | KONKURRENCES-
KOMISIONI | KONKURRENCES

VENDIM
nr. 316, daté 23.05.2014

“Pér
hapjen e procedurés sé hetimit paraprak né tregun e transportit ndérkombétar
detar té udhétaréve dhe automjeteve”

Komisioni i Konkurrencés me pjesémarrjen e:

. Lindita MILO (LATI) Kryetar
. Rezana KONOMI ZvIKryetar
o Servete GRUDA Anétar
o Koco BROKA Anétar
o lva ZAJMI Anétar

Né mbledhjen e tij té datés 23.05.2014, trajtoi ¢éshtjen me:

Objekt: Shqyrtimin e raportit t&¢ monitorimit né tregun e transportit ndérkombétar
detar né Republikén e Shqipérisé”.

Baza ligjore:Nenet 24, (shkronja d); 26 dhe 42, (pika 1) té Ligjit nr. 9121, daté
28.07.2003 “Pér mbrojtjen e konkurrencés”, neni 12 i Rregullores “Pér
funksionimin e Autoritetit t&¢ Konkurrencés”, si dhe neni 4 i Rregullores
“Pér procedurat hetimore té Autoritetit té Konkurrencés”.

Komisioni i Konkurrencés pas shqyrtimit té raportit t¢ monitorimit né “Tregun e
transportit ndérkombétar detar né Republikén e Shqipérisé”, té paragitur nga
Sekretariati i Autoritetit té Konkurrencés, si dhe té relacionit te Sekretarit té
Pérgjithshém té Autoritetit té Konkurrencés,

VEREN SE :

l. PROCEDURA E NDJEKUR

1. Sekretari i Pérgjithshém i Autoritetit t¢ Konkurrencés bazuar né nenin 28, germa a,
té Ligjit nr. 9121, daté 28.7.2003, “Pér mbrojtien e konkurrencés” ka nisur
procedurén e monitorimit né tregun e shérbimit té transportit detar té automjeteve
dhe udhétaréve né Republikén e Shqipérisé.

2. Gjithashtu, Ministria e Transportit dhe Infrastrukturés ka njoftuar Autoritetin e
Konkurrencés se né adresé té saj né ményré té vazhdueshme kané mbérritur

ankesa nga persona apo kompani té ndryshme né lidhje me konkurrencén dhe
¢cmimet e larta té biletave té trageteve gé operojné né portet e hapura té Republikés
sé Shqipérisé.

Bashkelidhur shkresés sé mésipérme, Ministria e Transportit dhe Infrastrukturés ka
dérguar dhe ankesén e 21 kompanive private nga Maqgedonia qé ushtrojné
veprimtari té transportit transit né Shqipéri. Sipas ankuesve “shérbimi i portit éshté
rritur kurse shérbimi trageteve éshté zero”. Sipas tyre kompanité e trageteve kané
3 vjet gé kané béré monopol dhe nuk ka konkurrencé.

I BAZA LIGJORE

Referuar nenit 8 té Ligjit nr. 9251, daté 08.07.2004 “Kodi detar i Republikés sé
Shqipérisé€”, (i ndryshuar), transporti detar i njerézve dhe i mallrave konsiderohet si
veprimtari detare. Kodi detar i Republikés se Shqipérisé ka si objekt rregullimin e
marrédhénieve juridike, ekonomike dhe shoqérore né fushén e detarisé, duke
vendosur rregulla mbi té drejtat dhe detyrimet e subjekteve gé ushtrojné veprimtari
detare dhe kané pérgjegjési ligjore mbi hapésirén detare.

Né bazé té nenit 3 té Kodit detar, jané subjekte té sé drejtés detare personat fizike
ose juridike, publike ose private, vendas ose té huaj, té cilét realizojné veprimtariné
né fushén e detarisé. Subjektet detare mund té jené drejtues té veprimtarisé né
fushén e detarisé, pronare té mjeteve ose té mjediseve detare dhe ushtrues té
veprimtarive né fushén e detarisé, zotérues, jo pronare té mjeteve dhe té
veprimtarive té fushés sé detarisé, té punésuar ose pérfitues nga kjo veprimtari.

Referuar VKM-sé nr. 421, daté 15.5.2013 “Pér disa ndryshime né vendimin nr. 538,
daté 26.5.2009 té Késhillit té¢ Ministrave “Pér licencat dhe lejet, gé trajtohen nga apo
népérmjet Qendrés Kombétare té Licencimit (QKL) dhe disa rregullime té tjera
nénligjore té pérbashkéta”, (té ndryshuar) licencat pér ushtrimin e veprimtarisé sé
transportit ndérkombétar detar te automjeteve dhe/ose udhétaréve jepen népérmjet
QKL-sé, por pasi ka paragitur njé akt kontrolli dhe vlerésimi paraprak té
dokumentacionit teknik té anijes kryer nga Drejtoria e Pérgjithshme Detare si dhe
listén me dokumentacionin e anijes.

Ministri i Punéve Publike dhe Transportit, duke synuar rregullimin, disiplinimin,
monitorimin dhe lehtésimin e veprimtarisé sé ushtruar ose gé kérkohet té ushtrohet
nga personat juridiké né fushén e transportit detar, si edhe integrimin e ploté té tyre
né tregun europian té transportit detar, ka nxjerré Udhézimin nr. 10, daté 23.06.2008
“Pér kriteret dhe procedurat e Iéshimit, pezullimit dhe hegjes sé lejeve té operimit né
fushat e transportit detar”, i ndryshuar.

Referuar pérkufizimeve té kétij Udhézimi:

- Operim né linjé té rregullt pér transport ndérkombétar pér automjete dhe ose
udhétaré: éshté veprimtaria qé ushtrohet pér transport automjetesh dhe ose
udhétaréve me mjete lundruese té specializuara pér kryerjen e njé transporti té
tillé, nga njé port i hapur i Republikés sé Shqipérisé pér né njé port té hua,j.

- Agjent detar: éshté ¢cdo subjekt juridik, i cili ka fituar njé status té tillé dhe vepron
si pérfaqésues i pronarit ose operatorit té njé mjeti lundrues né njé port né lidhje

me marrédhéniet qé pronari i mjetit lundrues krijon me autoritetet shtetérore dhe
ato té shérbimeve né port. Pronari i mjetit lundrues nuk mund té kryejé shérbimin
e agjentit detar pér anijet e tij.

9. Ndérmarrjet gé kérkojné té marrin leje pér operim né linja té rregullta ndérkombétare
detare pér transport automjetesh dhe/ose udhétarésh, dorézojné prané zyrés sé
licencave té transportit né MPPT kérkesén dhe dokumentacionin pérkatés, i cili
éshté pércaktuar né nenin 5 té Udhézimit.

10. Ndér dokumentet e tjera, subjektet e huaja gé nuk jané té regjistruara né Shqipéri
duhet té paragesin kontratén midis pronarit té anijes me agjenciné detare né portin
gé prek, si dhe kontraté me portet gé do té preké anija sé bashku me aneksin pér
ditét dhe oraret e prekjes.

.  TREGU PERKATES

11.Bazuar né Ligjin nr. 9121 daté 28.07.2003 “Pé&r mbrojtien e konkurrencés” dhe
Udhézimin nr. 76, daté 07.04.2008 té Komisionit t¢ Konkurrencés “Pér pércaktimin
e tregut pérkatés”, bazuar né nenin 3 té Ligjit 9121, konkretisht pércaktohet se:
“Tregu pérkatés jané produktet Q& vlerésohen si té zévendésueshme nga
konsumatorét, ose klientét e tjeré, pér sa u pérket karakteristikave, ¢cmimit dhe
funksionit té tyre dhe gé ofrohen, ose kérkohen nga ndérmarrjet né njé zoné gjeografike
me kushte té njéjta konkurrence, zoné kjo e cila vecohet nga zonat e tjera kufizuese”.

12. Pra pérkufizimi i tregut pérkatés pérfshin:

1) Tregun e produktit (mall/shérbim)
2) Zona gjeografike

[1I.1 Tregu i produktit/shérbimit

13. Treg pérkatés produkti do té konsiderohet shérbimi i transportit ndérkombétar detar
té automjeteve dhe udhétaréve qé realizohet nga Porti i Durrésit, Vlorés, Sarandés
si dhe Porti i Shéngjinit.

l1l.2 Tregu pérkatés gjeografik

14. Tregu pérkatés gjeografik jané Portet e Republikés sé Shqipérisé ku kryhet transport
detar i mallrave dhe udhétaréve.

15. Pér sa mésipér, tregu pérkatés i produktit éshté shérbimi i transportit ndérkombétar
detar té automjeteve dhe udhétaréve nga/drejt Republikés sé Shqipérisé.

V.  MONITORIMI | TREGUT

16.Nga té dhénat e administruara né Portin Detar té Durrésit konstatohet se agjencité
Duni Shpk, Adria Ferries dhe lonian Island Shpk realizojné thuajse té gjitha shitjet e
biletave népérmjet kétij porti. Cmimet e shities sé biletave nga ana e kétyre
agjencive pér periudhén 2012-2014, sipas té dhénave té pjesshme qé jané

grumbulluar nga ana e grupit t& punés, rezultojné gé jané mé té larta se tavani i
vendosur nga ana e Ministrisé sé& Transporteve dhe Infrastrukturés pér té dy
agjencité dhe linjat e trageteve gé realizohen nga ana e kétyre operatoréve, duke
dhéné shenja pér kufizime té¢ mundshme té konkurrencés

17.Gjaté periudhés objekt i késaj procedure monitorimi rezulton se né portin e Vlorés
operon vetém njé traget pér linjén Vloré — Brindizi, i cili ka si agjent detar “Gerveni
Travel’. Té dhénat e sjella prané Autoritetit t&¢ Konkurrencés nga ana e agjencisé
“Gerveni Travel”, nuk jané né pérputhje me kérkesén pér informacion té dérguar nga
ana e Sekretariatit dhe gjithashtu nuk lejojné realizimin e procedurés sé monitorimit
konform Ligjit nr. 9121, daté 28.07.2003 “Pér mbrojtjen e konkurrencés”, i ndryshuar.
Té dhénat pér biletat e shitura jané né numér té pakét, nuk pérfagésojné té gjitha
kategorité e shitjeve dhe si rrfjedhim nuk ofrojné mundési pér té béré analizat e
nevojshme.

18.Nga Porti i Sarandés realizohen udhétime nga ana e agjencisé |.V.A shpk.
Informacioni mbi tarifat e aplikuara nga ana e késaj agjencie pér periudhén 2012-
2014, pér linjén e transportit detar Sarandé-Korfuz-Sarandé pér subjektet gqé ajo
pérfagéson: MARINA MARITIME dhe subjektin FLYING DOLPHINS MARINE, i
kérkuar nga ana e sekretariatit té Autoriteit t& Konkurrencés nuk éshté depozituar
nga ana e késaj ndérmarrje. Nga ana e agjentit detar I.V.A nuk éshté kthyer asnjé
informacion né lidhje me tarifat e aplikuara gjaté periudhés 2012 -2014 nga ana e
trageteve gé realizojné linjen Sarandé-Korfuz-Sarandé.

19. Bazuar né karakteristikat e tregut pérkatés dhe né sjellien e operatorve té tregut té
trajtuar mésipér si dhe ankesés sé dérguar nga ana e Ministrisé sé Transportit dhe
Infrastrukturés, sjellja e agjensive detare gé operojné né tregun e transportit detar
ndérkombétar té automjeteve dhe/ose udhétaréve,apo té pérfagésimit té pronarit té
mjeteve lundruese, mund té pérbéjé kufizim, shtrembérim apo pengim té
konkurrencés, né bazé té neneve 4 dhe 9 té Ligjit nr. 9121, daté 28.07.2003, “Pér
mbrojtjen e konkurrencés”.

PER KETO ARSYE:
Komisioni i Konkurrencés, né mbéshtetje té nenet 24, (shkronja d); 26 dhe 42, (pika 1)
té Ligjit nr. 9121, daté 28.07.2003 “Pér mbrojtjen e konkurrencés”, neni 12 i Rregullores
“Pér funksionimin e Autoritetit t&¢ Konkurrencés”, si dhe neni 4 i Rregullores “Pér
procedurat hetimore té Autoritetit té Konkurrencés”,
VENDOSI:

|. Hapjen e procedurés sé hetimit paraprak né tregun e transportit ndérkombétar detar
té udhétaréve dhe automjeteve.

[I.  Hetimi paraprak té pérfshijé periudhén kohore nga 01.01.2013 deri mé 31.08.2014.

[ll.  Procedura e hetimit paraprak dhe dorézimi i raportit té hetimit té& béhet jo mé voné se
data 30.09.2014.

IV. Ngarkohet Sekretari i Pérgjithshém pér zbatimin e kétij vendimi.

Ky vendim hyn né fugi menjéheré.

KOMISIONI | KONKURRENCES

Servete GRUDA Koco BROKA lva ZAJMI Rezana KONOMI

( ) ( ) ( ) ( )

Anétar Anétar Anétar Zv. Kryetar

Lindita MILO (LATI)

KRYETAR

